
21. tjagulj

izua ti muakaikai a semakazayazaya, izua ti kuljeljeljelje a
sekazangiangiljan. “ari, kivangavangi a semamakazayazaya,” aya
ti kuljeljeljelje ta mare’a’ali. vaik tiamadju a semamakazayazaya,
sedjumak’ tjai muakaikai, sekatjengelay ti kuljeljeljelje tjai muakaikai,
manu tjaljuzua anga sa kamaya ti kuljeljeljelje i’a’ anga vaik.

djauljen na sikata’aljaan, “kelju tjuma’u, nu tjengelay sun,
kaljavaljavari, nia papucekeljav mun,” aya, tjuma’’ ti kuljeljeljelje.
“vaiki a semamakazayazaya a pakivada’®, ’i makudakuda niamadju
a tjinuljur’,” aya aza ramaljemaljeng ni kuljeljeljelje. vaik tiamadju a
semamakazayazaya.

.. 6 oy . 7 e

ljipa’, saviki, caker’ aya aza sini’aivu naza semakazayazaya.
pusaluan” nia kuljeljeljelje, “nusikatjelu tjara uri kiljipa amen, uri
kikasiv, kisaviki, kicaker amen,” aya.

vaik tia sau’aljay’ a macemecemel'’ a malap tu sipavai tjai
muakaikai. aza ti muakaikai ata drava, “’upai ari tja ljizavav aza
kikasikasiv, a kisavikiviki, a kicakecaker,” aya tiamadju a maredrava.
natemu’ulj taza kavatjes ti muakaikai, “tja sipasedjalu'' tjaia kaka,” aya.
vaik tiamadju, manu sedjumak taza tjagulj a marukarangan'’, “nguangua’
aza 1 maza! pai ari ljevavavi, tja ljizavav,” aya tiamadju.

““upai sau drangi tisunay anan,” aya ti muakaikai. nu vaik a
ljevavav ti kaljaljuljalju taza tjagulj, sepela’ut sa kamaya, ini’a ma’ati
a ljevavav taza tjagulj. “makuda sun drangi, 'upai tia’enay a ljevavav,”
aya ti muakaikai. ’a ljevavav ti muakaikai, pagaljuan aza tjagulj a
ljevavav. “u! drangi, temalidu" sa kemelukelu ta saviki! ’arua’ian'*
aya aza mare’akikasikasiv!” aya. “pai drangi tjiaku a’en, paljevavavu
a’en,” aya ti kaljaljuljalju. nu tjiaken, sa rakaci, i’a ma’ati. “keljan drangi
a ’u kavatjes,” aya timadju, sipavai ni kaljaljuljalju. 1 zua 1 vavav ti
muakaikai ta tjagulj a nadjemadjas ta kavatjes, uzi mincela’ aza tjagulj,
’a mincela’ aza tjagulj, ljetjaladj ti muakaikai a malimud;®, sa cikel aza
tjagulj a madjalum'.

aza ti kaljaljuljalju paka’iav'’a sema’inaljaan, “uzi namatazua
ti tjadrava dri!” aya. vaik aza kikasikasiv, aza kicakecaker ’ata za
kisavikiviki a sema’inaljan a djemaulj sa sazua taza tjagulj. ma’epu’epu
anga aza sikata’aljaan i zua, “ki tja kudain aicu?” aya matjatjukaikai'®.

“*upai pa’ayamu'’ kuljeljeljelje tu ’i sun a sedjaljep, ’i sun a ma’ati
a malap tjai muakaikai?” aya. sisaneapu naza ramaljemaljeng taza saviki
aya. i zua i vavav ti kuljeljeljelje, “tjuljuru® aza saviki, pasazuai ta
vava aza vatjukun®', tjakilji** ta vava,” aya, tuluan aza ti kuljeljeljelje.
“sipurikaka®! sipurisipamav’*!’ ayau kuljeljeljelje,” aya. nu ’ivu ti
kuljeljeljelje ta “sipurikaka! sipurisipamav!” nu aya, mincela’ aza tjagulj;
nu uri djekepen ni kuljeljeljelje ti muakaikai, malavut™. i’a pusalu aza i
tjaljadj tazua tjagulj a namalap tjai muakaikai.

kintjelulj tiamadju a matazuazua, i’a pusaluan. pai sekeljang”® anga
pasainu tu inu anga nu mamazangiljan, tjevuta a setjarivavav’’, tjevuta a

.............................................................

a u’alja’aljay.

nu maljia, “u! sipurikaka! sipurisipamav!” nu aya ti kuljeljeljelje a
mamazangiljan, neka nu makaalap, avan a setjarivavav a ti kuljeljeljelje
a makaalap. sizanga’ nimadju a saviki ’ata ljasaras®, semaneapu uta,
“u! sipurikaka! sipurisipamav!” aya, sivu’esi nimadju aza sinizanga’ a
saviki ’ata ljasaras, tjekacauan aza ti muakaikai, djadjasen nimadju. ’a
tjevuta ti muakaikai, madjalum a cemikel aza ’aciljay. “matucinedasan’
a zemarezarezar  aza i tjaladj,” aya ti muakaikai.

papirava aza mamazangiljan uta, nu papirava aza mamazangiljan a
setjurutjianeanes ’ata sekazangiangiljan ta situngan niamadju, nu ini’a
kedrikedri, ’aca’aca, ini’a sedjaljep tjai muakaikai. pai, pusaluan aza
setjarivavav, “pai ainu aza nu situngan?” ayain, sisuca’ev taza ljangian®
naza vuvu ti mautjukutjuku a kemasitjarivavav, sa papiravai ti muakaikai,
uzi sedjaljep, pacengeceng aza situngan tjai muakaikai. “ui, marasudj”
anga itjen, uri pucekelj anga itjen,” aya aza vuvu a setjarivavav.

pai marepu’ene’enetj’’ tiamadju a semakazayazaya ’ata za
sekazangiangiljan, avan aza setjarivavav a nama’ati a malap a uri
pucekelj tjai muakaikai aya. alapen anga aza kasiv sa savaci’’; djumuljen
anga aza caker; djumuljen anga aza saviki niamadju. pai cemikel anga
aza sekazangiangiljan. aya aza ’u milimlingan.

